
ЖАВДАР НАВЛАРИНИНГ БИОМАССА ТЎПЛАШИГА ЭКИШ 

МУДДАТИ ВА ЎҒИТЛАШ МЕЪЁРЛАРИНИНГ ТАЪСИРИ 

 

Ш.Б.Улуқова 

 

Аннотация. Мақолада жавдарнинг бугунги кунда қишлоқ хўжалигида 

аҳамият катта эканлиги. Ўсимликнинг ўсиши, ривожланишига экиш муддати 

ва минерал ўғитларнинг таъсири борасида бир қатор олимларнинг олиб борган 

тадқиқотлари баён этилган. Самарқанд вилоятининг суғориладиган ерлари 

шароитида жавдарнинг Вахшская 116 ва Шалола навлари ер устки ва илдиз 

массасига экиш муддатлари ҳамда минерал ўғитларнинг таъсири натижалари 

ўрганилган. 

Калит сўзлар: Жавдар (Secale cereale), экин, муддат, ўғит, меъёри, 

маҳсулдор, поя, нав, “Вахшская-116”, “Шалола”, ҳосилдорлик, илдиз, тупроқ. 

 

Кириш. Кузги жавларнинг тупланиш даври асосан октябрь – ноябрь 

ойларида ўтади ва эрта баҳорда бу жараён давом этади. Майсалар кузда 

ривожланган илдиз тизимига эга бўлади ва эрта баҳорда тупроқдан озуқа 

моддаларни (азот, фосфор, калий, микроэлементлар) фаол ўзлаштиради, бу эса 

уни жадал ривожланишини таъминлайди. 

Кўпгина олимларнинг фикрига кўра, жавдар илдиз тизими бошқа ғалла 

экинларига қараганда қийин ўзлаштирадиган бирикмалардан (фосфор ва 

фосфоритлар) озиқ моддаларни ўзлаштириш хусусиятига эга [142; 51-б., 12; 271-

б., 141; 353-354 б., 127; 120-122 б., 33; 367-б.]. 

Материаллар ва методлар. Тадқиқотлар Самарқанд вилоятининг 

суғориладиган ерлари шароитида 2022 йилда Дон ва дуккакли экинлар илмий 

тадқиқот институти Самарқанд илмий-тажриба станцияси жавдарнинг Вахшская 

116 ва Шалола навларини 1; 15 октябр ва 1 ноябр муддатларда экилди. 

Тажрибада минерал ўғитлардан аммиякли селитра-NH4NO3 (N-33-34,6 %), 

аммофос-NH4H2PO4 (N-11-12 %, P2O5-44-46 %) ва хлорли калий–KCl (K2O-53,7-

60,0%) ўғитлари қўлланилди. Ўғитларнинг қуйидаги меъёрлари ўзаро 

таққосланиб ўрганилди: N-120, 150, 180: P-70, 90, 110: K-60, 75, 90, кг/га. 

Тажрибада жавдар навларининг экиш меъёри 4,0 млн/dona унувчан уруғ 

ҳисобида экилди. Тажриба III қайтариқда, ҳисобга олинадиган пайкаллар 

майдони 50 м2 ташкил этди.  

Тадқиқотлар барча кузатувлар тупроқ ва ўсимлик намуналари таҳлиллари 

ва ҳисоб китоблар “Dala tajribalarini o‘tkazish uslublari” (2014) “Методы 

агрохимических, агрофизических и микробиологических исследований в 

поливных хлопковых районах” (1963), “Практикум по агрохимии” (2001) каби 

илмий кўлланмалар асосида бажарилди. 

Натижалар ва уларнинг таҳлили. Тадқиқотларимизда жавдар 

навларининг экиш муддaтлaри вa ўғитлaш меъёрлaри ер устки мaссaси ҳaмдa 

илдиз тизимигa сезилaрли дaрaжaдa тaъсир кўрсaтди. Жавдар навларини эртa 

муддaтдa 1 октябрда экилгaнда илдиз тизими вa ер устки мaссaсининг 

ривoжлaниши юқoри кўрсатгичда бўлди. Экиш муддaтлaрининг кечикиши билaн 

эсa бу кўрсaткич кaмaйиб бoриши кузaтилди (1-2 расм). 

Жавдарнинг Вахшская 116 вa Шалола нaвлaридa кузги ўсув дaври oхиридa 

1 октябрда экиш муддaтидa экилгaнда кузги ўсув даври охирида 100 тa 

ўсимликнинг ер устки массаси нaзoрaт вaриaнтидa нaвлaргa мoс рaвишдa 33,6; 

35,5 г илдиз массаси эса 18,1; 19,7 г бўлган бўлса, ўсимликнинг ер устки 

қисмининг масса улуши назорат вариантда навларга мос равишда 65,0; 64,3 %, 

илдиз массасининг масса улуши эса 35,0; 35,7 % бўлганлиги аниқланди.  

 
1-Расм. Жавдар навлариннг ер устки массасига экиш муддaтлaри вa 

ўғитлaш меъёрлaрини тaъсири (100 та ўсимликнинг, г. 2022 й.) 

Бунда Вахшская 116 нави Шалола навига нисбатан ўсимликнинг ер устки 

массаси 5,3 % га, илдиз массаси эса 8,1 % га кам бўлганлиги қайд этилди. 

Кечки (1.11) экилган муддатда ўсимликнинг ер устки массаси, эрта (1.10) 

экилган муддатга нисбатан назорат вариантда Вахшская 116 навида 37,5 % га, 

Шалола навида 38,9 % га, ўсимликнинг илдиз массаси Вахшская 116 навида 53,0 

% га, Шалола навида эса 49,7 % кам бўлганлиги аниқланди. 

Ўсимликнинг ер устки массаси 1 октябрда экилганда Вахшская 116 ва 

Шалола навларида минерал ўғит гектарига N120P70K60 кг қўлланилган 

вариантида, кузги ўсув даври охирида навларга мос равишда 48,9; 50,6 г, 

Кузги ўсув дaври oхиридa Нaйчaлaш фaзaсидa Бoшoқлaш фaзaсидa Мум пишиш фaзaсидa

гектарига N150P90K75 кг қўлланилган вариантда 54,5; 56,3 г ва гектарига 

N180P110K90 кг қўлланилган вариантда эса 58,3; 62,2 г бўлганлиги кузатилди. 

Жавдарнинг Вахшская 116 навининг ер устки ҳамда илдиз массаси, 

бошоқлаш ва мум пишиш даврида минерал ўғитлар ошиб бориши билан 

камайиши аниқланди. Чунки, ушбу навда ётиб қолиш ҳолати аниқланиб, 

ўсимликнинг жадал ривожланишига, баргларининг калта ва энсиз бўлишига, 

бошоқ ҳамда ҳосил структурасининг камайишига олиб келди. Бу эса илдиз 

массасига ҳам салбий таъсирини кўрсатди. 

Вахшская 116 навини эрта 1 октябрда экилган муддатда гектарига минерал 

ўғитлар гектарига N120P70K60 кг қўлланилган вариантда бошоқлаш даврида ер 

устки массаси ўртача 782,1 г, илдиз массаси 154,6 г, мум пишиш фазасида мос 

равишда 1133,4; 175,6 г бўлган бўлса, минерал ўғитлар гектарига N150P90K75 кг 

қўлланилган вариантда, минерал ўғитлар гектарига N120P70K60 кг қўлланилган 

вариантга нисбатан бошоқлаш даврида ер устки массаси 4,4 % га, илдиз массаси 

3,0 % га ошган. Мум пишиш фазасида мос равишда 4,4; 2,5 % га ошганлиги 

аниқланган бўлса, минерал ўғитлар гектарига N180P110K90 кг қўлланилган 

вариантда эса, гектариги N150P90K75 кг қўлланилган вариантга нисбатан 

бошоқлаш фазасида ер устки массаси 0,9 %, илдиз массаси 1,0 % га, мум пишиш 

даврида мос равишда 9,8; 0,8 % га кам бўлганлиги кузатилди.  

Ўсимликнинг ер устки массаси энг кам кўрсатгич 1 ноябрда экилган 

вариантларда кузатилган бўлиб, бунда нaзoрaт вариантида кузги ўсув даври 

охири, найчалаш, бошоқлаш ва мум пишиш даврларида мос равишда 21,0; 60,1; 

546,0 ва 862,4 г бўлган бўлса, ўсимликнинг илдиз массаси 8,5; 15,0; 100,7 ва 111,9 

г бўлганлиги кузатилди. Минерал ўғитлар гектарига N120P70K60 кг қўлланилган 

вариантда ер устки қисми мос равишда 24,6; 104,0; 623,1 ва 974,2 г бўлган бўлса, 

илдиз массаси 10,1; 24,4; 111,7 ва 125,3 г бўлганлиги аниқланган бўлса, гектариги 

N150P90K75 кг қўлланилган вариантда ер устки массаси мос равишда 28,2; 114,3; 

672,1 ва 1011,8 г бўлган бўлса, илдиз массаси 10,9; 25,4; 116,0 ва 126,2 г 

бўлганлиги аниқланган бўлиб, гектарига N180P110K90  кг қўлланилган вариантида 

ер устки қисми мос равишда 31,6; 119,0; 702,7 ва 1034,1 г бўлиб, илдиз массаси 

эса 12,4; 26,4; 123,2 ва 127,8 г бўлганлиги қайд этилди. 

Жавдарни кучли ривожланган илдиз тизимини ривожлантиради, ноябр 

ойларида унинг илдизи маълум чуқурликда озуқа моддалардан тўлиқ 

фойдаланиш имкониятига эга бўлади.  

Жавдар ўсишининг дастлабки даврларида озиқ моддаларга, хусусан 

фосфорга бўлган талаби юқори бўлади, бу даврда уни фосфорга бўлган талабини 

қондириш майсаларни бир текис униб чиқишини, илдиз тизимини кучли 

шаклланишини, шу билан бирга ўсимлик томонидан азотни ўзлаштиришни 

жадаллаштиради. 

Минерал ўғит берилмаган назорат вариантида жавдарни ўсиши секин 

кечди, барглари бужмайиб, уларда сиёҳ ранг қизғиш доғлар пайдо бўлиб, уларни 

ўсиши ва ривожланиши суст бўлди. Бу ҳолат айрим ўсимликларда нобуд 

бўлишига олиб келди.  

 
2-Расм. Жавдар навларининг илдиз массасига экиш муддaтлaри вa 

ўғитлaш меъёрлaрини таъсири, (100 та ўсимликнинг г. 2022 й.) 

Жавдарнинг Шалола навини ер устки ва илдиз массасининг энг кам бўлган 

кўрсатгичи кечги (1.11) муддатда экилган вариантда кузатилган бўлиб, бунда 

назорат – ўғитсиз вариантида ер устки массаси кузги ўсув даври охирида 21,7 г, 

найчалаш фазасида 62,3 г, бошоқлаш фазасида 550,3 г ва мум пишиш фазасида 

982,8 г бўлди. Илдиз массаси кузги ўсув даври охирида 9,9 г, найчалаш фазасида 

18,6 г, бошоқлаш фазасида 103,6 г ва мум пишиш фазасида 115,4 г бўлганлиги 

кузатилди. Ушбу кўрсатгичлар экиш муддати 15 октябрда бўлганда назорат 

вариантига нисбатан ўсимликнинг ер устки қисми кузги ўсув даври охирида 15,5 

% га, найчалаш фазасида 30,6 % га, бошоқлаш фазасида 13,7 % га ва мум пишиш 

фазасида 1,5 % га кам бўлганлиги аниқланди. 

Ўсимликнинг илдиз массаси ҳам юқоридаги ривожланиш фазалари бўйича 

мос равишда 33,5; 31,4; 18,2 ва 17,7 % га кам бўлди. Экиш муддати 1 октябрда 

бўлган назорат вариантига нисбатан эса ўсимликнинг ер устки қисми кузги ўсув 

даври охирида 38,9 % га, найчалаш фазасида 39,5 % га, бошоқлаш фазасида 23,0 

% га ва мум пишиш фазасида 4,7 % га кам бўлганлиги қайд этилди. Ўсимликнинг 

илдиз массаси эса кузги ўсув даври охирида 49,7 % га, найчалаш фазасида 52,7 

% га, бошоқлаш фазасида 28,2 % га ва мум пишиш фазасида 31,5 % га кам 

бўлганлигини кузатдик.  

Ўсимликнинг ер устки қисми энг юқори кўрсаткич экиш муддати 1 

октябрда гектарига N180P110K90 кг қўлланилган вариантда кузги ўсув даври 

охирида 62,2 г, найчалаш фазасида 166,4 г, бошоқлаш фазасида 827,2 г ва мум 

Кузги ўсув дaври oхиридa Нaйчaлaш фaзaсидa

Бoшoқлaш фaзaсидa Мум пишиш фaзaсидa

пишиш фазасида эса 1241,0 г бўлган бўлса, ўсимликнинг илдиз массаси кузги 

ўсув даври охирида 31,1 г, найчалаш фазасида 50,7 г, бошоқлаш фазасида 165,8 

г ва мум пишиш фазасида 190,6 г бўлди. Худди шу муддатда минерал ўғитлар 

қўлланилган вариантларда, яъни гектарига N150P90K75 кг сарфланганда, 

ўсимликнинг ер устки қисми ривожланиш даврлари бўйича мос равишда 5,9; 

14,3; 6,3 ва 43,7 г кам бўлган бўлса, ўсимликнинг илдиз массаси эса 2,3; 1,8; 3,3 

ва 3,4 г кам бўлди. Гектарига N120P70K60 кг қўлланилган вариантда эса 

ўсимликнинг ер устки қисми мос равишда 11,6; 34,3; 41,9 ва 95,6 г, ўсимликнинг 

илдиз массаси мос равишда 4,3; 7,2; 7,4 ва 9,3 г кам бўлганлиги кузатилди. 

Хулоса қилиб айтганда, жавдар навларини турли минерал ўғит меъёрлари 

негизида экиш муддатини тўғри танлаш, ўсимликни ер устки ва илдиз 

биомассасини ўз меъёрида шаклланишини таъминлайди. Бу эса ўсимликларда 

юқори дон ҳосилини шакллантиришга замин яратади.  

